
Søknad om tilskot til bygdeutvikling 

Opprusting av leikeplass og sosial møteplass 

 

Kva tiltaket gjeld 

I Haugane på Stanghelle har me ein liten leikeplass og sosial møteplass som sårt treng «eit 

løft». Leikeplassen er ikkje kommunal, og vart i si tid laga på dugnad. I dag består den av eit 

klatrehus med rutsjebane, ei enkel zipline og ein benk. Leikeapparata og benken har over 

fleire år gjort sitt, og grunna tryggleik og trivsel er det behov for å skifta ut desse. Med 

gateadresse Haugane er me ein gjeng på om lag 16 naboar som – via Stanghelle Vellag -  

ønskjer å søke om tilskot til opprusting av leikeplassen. 

Me søker om kr. 38 600 i tilskot til dissestativ, vippehuske, sandkasse og benk. 

Det er mange barn i nabolaget vårt, og berre dei siste fire åra er det kome til rundt ni nye. I 

dei næraste gatene Brekkjen og Lågaskaret bur det óg mange barn, både i barnehage- og 

skulealder. På fritida vert skuleplassen mykje brukt som nærmiljøanlegg, men me treng ein 

sosial møteplass for det direkte nærmiljøet vårt. For mange år tilbake vart det laga til sosial 

samling ved den litle leikeplassen for alle naboane om sommaren. Dette er noko me gjerne 

ønskjer å lage til igjen, men sjølve plassen skulle helst vore meir innbydande enn den er i 

dag. Leikeplassen er open for alle. I og med at Haugane er ein blindveg kan det vera kjekt for 

andre innbyggarar på Stanghelle å ha eit turmål og ta ein kikk på den fine gata vår utan å 

nødvendigvis ha andre ærend her.  

 

Ansvarleg for tiltak, vedlikehald og dugnad 

Me er om lag 16 naboar i Haugane (inkludert underteikna) som er ansvarleg for tiltaket.  Alt 

arbeid og vedlikehald vert gjort på dugnad og med søkte midlar. Etter avtale heldt nabolaget 

vedlikehald på plassen kvar vår. 

Det er vanskeleg å sei kor mykje arbeid det vert før førehand, men gamle apparat skal vekk, 

me må rydde plassen, lage fundament for nye apparat og sette opp dei nye apparata. 

Estimerte dugnadstimar til dette arbeidet er 30 timar (kr. 250 pr. time).    

 

Kostnadsoppsett og budsjett 

Utgifter  

Dissestativ Kr. 14 500 

Vippehuske kranbil Kr. 10 200 

Sandkasse med lokk  Kr. 2 000 

Benk Kr. 6.900  

Diverse fundament Kr. 5 000 



Fjerne gamle apparat, rydde plass, lage
fundament for nye apparat og oppsett

Kr. 7 500

Sum Kr.46 100
Inntekter
Tilskot til bygdeutvikling Kr. 38 600
Eigeninnsats Kr. 7 500

Sum Kr. 46 100
Om mogleg ønskjer me å kjøpe sandkasse og benk lokalt frå AO Senteret.

Søknaden er svært enkel og det kan vera fleire punkt som ikkje er godt nok dokumentert.
Me er óg klar over at søknaden dessverre kjem tre dagar etter fristen. Det vart tatt feil av
fristen for søknader til ålment kulturarbeid 1. september og tilskot til bygdeutvikling 28.
august.

Men! Tiltaket vert realisert dersom me er så heldige i å få støtte. Ein ny liten leikeplass vil
bidra til trivsel i nærmiljø, både som møteplass i framtida og gjennom dugnadsprosessen.

Etter avtale med leiar i Stanghelle Vellag, Vegar Sellevold, søkjer nabolaget via vellaget. Eit
eventuelt tilskot vert utbetalt til deira kontonummer: 3530 23 96033.

Ta gjerne kontakt ved spørsmål!

På vegne av nabolaget i Haugane på Stanghelle

Meline Heimdal Haugland, 31.08.23



 

   

  

 



 

 


